“Ek het “Ek Is” gesien 

Nou weet ek wie s’n ek is! Nou weet ek, ek word bemin!”
Hoe ontvang ons die liefde wat Hy aan ons offer?

Die titel van hierdie artikel is die vertaling van Jonathan David Hesler se pragtige gesalfde liedjie “I have seen “I AM”.  Now I know to Whom I belong!  Now I know I am loved! https://m.youtube.com/watch?v=tEfT-BPUd8Q
Koester die Teenwoordigheid van jou Saligmaker Wie se liefde vir jou daartoe gelei het dat Hy in jou plek gesterf, en opgestaan het, sodat jy ook die ewige lewe mag hê! 
Lyriek:

I looked into the eyes of a lion


Ek het in die oë van ‘n leeu gestaar
Felt the courage in his gaze



Die dapperheid van sy staar gevoel
I heard him roar my name with passion

Ek  het hom gehoor my naam met passie roep
As I buried my tears in his mane


Toe ek my trane in sy maanhare verberg

I looked into the eyes of a lamb


Ek het in die oë van ‘n lam gestaar
I saw love face to face



Ek het liefde van aangesig tot aangesig gesien
I felt grace destroy my sin 



Ek het genade gevoel my sonde vernietig
As mercy flowed from his veins


Soos wat genade uit sy are gevloei het

I've seen I AM, now I know that I am loved
Ek het EK IS gesien, nou weet ek, ek word bemin
I've seen I AM, now I know who I am

Ek het EK IS gesien, nou weet ek wie ek is

I looked into the eyes of a king


Ek het in die oë van ‘n koning gestaar

I saw the beauty of holiness


Ek het die mooiheid van afgesonderheid gesien
I heard the voice of many waters


Ek het die stem van menige waters gehoor
As worship poured from my lips


Soos wat die aanbidding van my lippe gegiet was

I've seen I AM, now I know that I am loved
Ek het EK IS gesien, nou weet ek, ek word bemin
I've seen I AM, now I know who I am

Ek het EK IS gesien, nou weet ek wie ek is

I looked into the eyes of a savior


Ek het in die oë van ‘n redder gestaar
I saw a love stronger than death


Ek het liefde, sterker as die dood, gesien
I kissed the scars that bought my freedom
Ek het die letsels wat my Vryheid gekoop het, gesoen
As I laid my head on his chest (John 13)

Toe ek my hoof op sy bors neerlê
Vrye aanbidding—Woorde gedeeltelik gesing, meestal gespreek saam met mooi musiek:

 I saw you Jesus (Yahushua), 


Ek het u gesien Jesus (Yahushua)
When I saw Your eyes, I felt your smile

Toe ek U oë sien, het ek U glimlag gevoel
Maybe it was just a dream, but I believe

Miskien was dit net ‘n droom, maar ek glo

it was more than reality



dit was meer as ‘n werklikheid
You walked right through my walls


U het reg deur my mure gestap
All I could do was worship; 



Al wat ek kon doen was om U te aanbid

all I could do was weep



Al wat ek kon doen was ween
I saw my King!




Ek het my Koning gesien!
All I could do God was take off my shoes

Al wat ek kon doen Heer (Yahuwah) is om my skoene uit

and bow, and kneel




te trek en te kniel
I fall down like a dead man



Ek val neer soos ‘n dooie
But I’m more alive than I’ve ever been

Maar ek het meer lewe as ooit tevore
Oh God I fall at your feet like a dead man

O God (Yahuwah) ek val neer soos ‘n dooie
I know, I know, I’m loved, I am loved! 

Ek weet, ek weet ek word bemin, ek word bemin!

(repeated several times)



(Word ‘n paar keer herhaal)
I am loved by the I AM



Ek word deur EK IS bemin
Thus the song of my bones



Daarom die lied van my beendere
Oh Lord I want to hear a generation

O Heer (Yahuwah) ek wil‘n generasie hoor 
Find out who You really are


Uitvind wie U werklik is
I want to see a generation fall into Your heart
Ek wil ‘n generasie binne U hart sien val
No more lies, no more fears


Geen leuens meer nie, geen vrese meer nie
I have seen I AM; 




Ek het EK IS gesien

now I know that I am loved


Nou weet ek, ek word bemin
     Jeremia 31:3: “Yahuwah het aan my verskyn uit die verte:  Ja, Ek het jou liefgehad met ‘n ewige liefde; daarom het Ek jou getrek met goedertierenheid.” 

     Vanuit Johannes 10:14-17: “Ek is die goeie herder, en Ek ken my eie en word deur my eie geken.  Net soos die Vader My ken, ken Ek ook die Vader; en Ek lê my lewe af vir die skape.”
Johannes 13:1: “En voor die fees van die Pesag het Yahushua, omdat Hy wis dat Sy uur gekom het dat Hy uit hierdie wêreld sou oorgaan na die Vader, en omdat Hy Sy eie mense in die wêreld liefgehad het, hulle liefgehad tot die einde toe.”
Johannes 14:19: “Nog ‘n klein tydjie, en die wêreld sien My nie meer nie; maar julle sien My, omdat Ek lewe en julle sal lewe.”
Ons moet neer daal om verhef te word: 
Hy wil jou saam met Hom op die hoogtes stel – in Sy Teenwoordigheid 
Derek het op 20 Maart, 2016 geskryf: 

     “Ons ervaar dinge in ons lewens vir die doel om dít wat Hy op die aarde bekend wil maak, ‘n realiteit te maak!  Hoe anders moet mense Sy groot genade en vergifnis ervaar as ons dit nie eerstens in ons eie lewe ervaar nie?  Wanneer ons so na ons eie lyding en beproewinge kyk, kan hulle eintlik dan in ons, die hoër doel produseer waarvoor hulle bestem was.  Ons beproewing kan dalk iemand anders se verlossing, deur ons lyding, beteken. 
     Ons neerdaling binne in die lyding en beproewing wat ons deur gaan in ons lewens is vir die verheffing van Sy groter doeleindes.  Min het mense besef dat die woorde van die Messias, toe Hy sê: --“as ek van die aarde verhoog word, sal almal na My toe trek”—beteken dat vir Hom om verhewe te word, ons lewens ontledig moet word.  As ons harte nie neer gebuig is nie, kan die Messias nie verhewe word in die teenwoordigheid van die wêreld nie. Die vraag lê hierin – wie wil jy hê mense moet sien?  Dit is die eintlike vraag.  

    Derek verwys na ‘n openbaring wat Abba vir my gedurende die nag van Shabbat, Maart 19e gegee het, soos wat Vader my in my slaap geleer het en daarna toe ek wakker word in die middel van die nag.  Ek het neergeskryf wat Hy gesê het:   Hoe ontvang ons die liefde wat Hy offer?  Soos Messias gedoen het, moet ons neerdaal om verhewe te kan word. 
Hier is van my notas: 
     Yahuganan die doper het gesê: “‘n Mens kan niks aanneem as dit hom nie uit die hemel gegee is nie.  Julle is self my getuies dat ek gesê het:  Ek is nie die Messias nie; maar dat ek voor Hom uitgestuur is.  Hy wat die bruid het, is die bruidegom; maar die vriend van die bruidegom wat na hom staan en luister, verbly hom baie oor die stem van die bruidegom.  So is dan hierdie blydskap van my volkome. Hy moet meer word, maar ek minder.” (Johannes 3:27-30; Markus 2:18-20) Soos die kerngroep van Yahushua se disipels, sal Yahuganan (Johannes) die doper ‘n bedienende wees by die bruilofsmaal van Yahushua en Sy Bruid.  Yahuganan het geweet dat vir die Messias om verhewe te word en te vervul wat Abba vir Hom gegee het om te doen, hy minder moet word om toe te laat dat die Messias vermeerder kan word.  Die enigste manier wat ons werklik kan weet wie ons “in Hom” is, is as ons, ons belangrikheid kan verminder en Hom in Sy belangrikheid verhewe!

     Die Messias het in die hart van die aarde neergedaal voordat Hy weer in die hemel in opgevaar het.  Soos wat Hy opgevaar het, het Hy dié wat in die Paradys was, saam met Hom geneem en die hemel het oopgemaak om die eerste vrugte van die opstanding te ontvang – Messias en die wat saam met Hom was.  (Johannes 20:17; Efesiërs 3:8-10)
     Die bose geeste van hibrides en skadus daal neer maar kan nie weer opvaar nie.  (Jesaja 26:14) Die oorspronklike Nefiliem het neergedaal na die Vloed.  Hulle het opgevaar vir ‘n kort tydjie—totdat hulle finale oordeel in die vuurpoel kom. (Openbaring 9, 16, en 20) Bose mense daal neer in die hel in en vaar op in die Teenwoordigheid van Yahuwah vir oordeel en dan daal hulle vir ewig saam met die Dier, Valse Profeet en Lusifer/Satan in die vuurpoel in.  
     Die wêreldstelsel onder “die god van hierdie wêreld” sê dat ons in rykdom, mag, autoriteit, beheer en die opgaring van materiele goedere ons moet verhewe en soos “gode” word.  Nimrod het “’n Nefiliem geword.”  Ons het die voorreg om onsself te verootmoedig en die Gees van Yahuwah toe te laat om ons in Sy geaardheid te transformeer, om in Sy weë en denkwyse op te tree sodat ons as kinders van die lig kan wandel.  Hy tranformeer, disiplineer, toets en berei ‘n volk voor vir Sy lof!  Maar, vir Hom om met ons te werk om ons te transformeer sodat ons soos Hy is, moet ons “dood wees aan onsself.” (Romeine 6-8) Om getransformeer te word, moet ons Hom daagliks geheel en al met ons lewens vertrou. Ons moet gou op gehoorsaamheid reageer. Om dit te kan doen, moet ons Hom goed genoeg ken om Hom te vertrou.  Hy moet ons goed genoeg ken om ons te vertrou. 
     Yahuwah sê dat ons neer moet daal (in nederigheid en sagmoedigheid, soos ‘n kind in eenvoudige geloof, berouvol, gebroke en arm van gees), en dan sal Hy ons verhewe. (Jesaja 66:1-2) 

     Met die dood van Yahuwah se kinders, daal die fisiese liggaam in die aarde in, maar die geestelike liggaam (siel en gees) vaar op in die Paradys in – in die hemel in.  Met die koms van die Messias, word die liggame van Sy Afgesonderdes opgewek en verander om weereens die geestelike liggaam in die eerste opstanding te huisves.   (Matteus 24:29-31; Johannes 5:25, 28-29; Johannes 6:40; I Korintiërs 15; I Tessalonisense 4:13-18; Juda 1; Jesaja 26:19; Sagaria 14:1-5; Openbaring 19)

     Johannes 11:25-26: “Yahushua sê vir haar:  Ek is die opstanding en die lewe; wie in My glo, sal lewe al het hy ook gesterf; en elkeen wat lewe en in My glo, sal nooit sterf tot in ewigheid nie.  Glo jy dit?” 

     Daar is geen dood vir die ware wedergeborene nie – net ‘n deurgang na die ewige lewe toe.  Dood is skeiding—skeiding van ons liggaam en skeiding van ons geliefdes wat nog op die aarde is, maar vir die wat wedergebore is in Yahuwah se Gees, is die dood nie skeiding van Hom, wat vir ons die hemel se poorte oopmaak nie! (Psalm 24) 

     *Iyob/Job 19:23-27: “Ag mag my woorde tog maar opgeskryf, mag hulle maar in ‘n boekrol opgeteken word – met ‘n ystergriffel en lood – vir altyd in ‘n rots ingekap!  Maar, ek, ek weet:  My Verlosser leef; en Hy sal as laaste oor die stof opstaan.  En nadat hulle so my vel afgeskeur het, sal ek nogtans uit my vlees Eloha aanskou; Hom wat ek sal aanskou my ten goede, en my oë – en geen vreemde nie – sal sien, My niere versmag van verlange in my binneste.”
     Kragtige woorde! Die boek van Iyob is die oudste boek in die Woord, wat voor die Torah dateer.  Maar, Iyob het Elohiem persoonlik geken.  Hy het die toekoms gesien.  Hy het die koms van die Messias en die vereniging van sy dooie liggaam met sy geestelike liggaam/siel en gees gesien. 
     Iyob 14:14-17, Iyob praat: “As ‘n mens sterf, sal hy weer lewe?  Dan sou ek hoop al die dae van my stryd totdat my aflossing kom; U sou roep, en ek sou U antwoord, na die maaksel van U hande sou U verlang.” 

     Wonderbaarlik! Iyob het geweet van die wederkoms van die Messias, Sy Verlosser, wat aarde toe sou kom en die liggame van Sy volk roep om opgewek te word (Jesaja 26:19 en Johannes 5:25, 28-29). Hy het van die vergifnis en saligheid van die bloed van die Lam geweet lank voor Eksodus 12. Hy het verstaan dat omdat sy sondes vergewe is, hy sou opstaan in die ewige lewe in.  Iyob het die “verandering” verstaan met die opstanding van die regverdiges.  Iyob het ‘n persoonlike verhouding met Elohiem gehad.  Henog wat voor die Vloed van Noag se dag geleef het, het ook!  

      Filippense 2:5-11: Die Messias het Homself nederig gemaak, en Sy regte as Godheid neer gelê, en het in die vlees neergedaal om vir ons te sterf.  “Want hierdie gesindheid moet in julle wees wat ook in die Messias Yahushua was.  Hy, wat in die gestalte van Elohiem was, het gelykheid aan Elohiem nie as iets geag wat aangegryp moet word nie, maar het Homself ontledig deur die gestalte van ‘n dienskneg aan te neem en aan die mense gelyk geword; en in gedaante gevind as ‘n mens, het Hy Homself verneder deur gehoorsaam te word tot die dood toe, ja, die dood van die folterpaal.  Daarom het Elohiem Hom ook grootliks verhoog en Hom ‘n naam gegee wat bo elke naam is, sodat in die Naam van Yahushua sou buig elke knie van die wat in die hemel en die wat op die aarde en die wat onder die aarde is, en elke tong sou bely dat Yahushua die Messias die Meester is tot eer van Elohiem die Vader.” 

     Met Sy dood Het Yahushua neergedaal in die aarde in.  Hy het vir die siele in die Paradys gepreek, en het ook die sleutels van die dood en hel van Satan weggeneem.  Hy het die voorbeeld gestel vir ons om nederig te wees, om ons van trots en selfgerigtheid te ontledig en om in gehoorsaamheid aan Sy Vader onderdanig te wees.  Nadat Hy neergedaal het, het Hy, vir ons, opgevaar in die hemel in.  (Efesiërs 2:4-6; Kolossense 3:1-4; Openbaring 1)

     “Geseënd is die wat arm van gees is, want aan hulle behoort die koninkryk van die hemel.” (Matteus 5:3) Ya’akob/Jakobus 2:5: “Luister, my geliefde broers – het Elohiem nie die armes van hierdie wêreld uitverkies as rykes in die geloof en erfgename van die koningkryk wat Hy beloof het aan die wat Hom liefhet nie?”  

     I Kefa/Petrus 5:6-7: “Verneder julle dan onder die kragtige hand van Elohiem, sodat Hy julle kan verhoog op die regte tyd.  Werp al julle bekommernis op Hom, want Hy sorg vir julle.
      Jesaja 66:1-2: “So sê Yahuwah:  Die hemel is my troon en die aarde die voetbank van my voete.  Waar is dan die huis wat julle vir My sal bou?  En waar die plek wat my rusplek sal wees? Want my hand het al hierdie dinge gemaak, en so het dit alles ontstaan, sê Yahuwah.  Maar op hierdie een sal Ek let: op hom wat arm is en verslae van gees, en wat bewe vir My Woord.”
     Jesaja 57:15: “Want so sê die Hoë en Verhewene wat in die ewigheid woon, afgesonder is Sy Naam:  Ek woon in die hoogte en in die afgesonderde plek en by die verbryselde en nederige van gees, om te laat herlewe die gees van die nederiges en te laat herlewe die hart van die verbryseldes.”
      Ons liefdevolle hemelse Vader is Shaddai, Elyon—die Almagtige.  Ons is Sy wonderbaarlike skepping.  Maar, as ons nie die toets van Iyob in nederigheid slaag nie, kan ons nie in Sy Teenwoordigheid woon nie!  Na 60 vrae wat Yahuwah persoonlik aan Iyob gevra het, het hy uiteindelik besef:  “Hy is Elohiem en ek is nie.”  Hy moet eers ons hoogmoed en arrogansie verbruisel, ons self-onderhouding waarin ons so vertrou, en ons bring tot ‘n nederige onderdanigheid aan Sy Wil.  As ons Hom nie toelaat om dit te doen nie, maar rebeleer en hardnekkig word, sal Hy ongelukkig toelaat dat ons maai wat ons saai.  Ons moet neerdaal voordat Hy ons verhef!

     Druiwe moet gepers word om wyn te maak. Olywe moet gepers word om olyfolie te maak.  Dit is die onderwerping en verootmoediging van onsself voor die Skepper wat veroorsaak dat Hy na ons kyk, en trots op ons is, sodat Hy ons verhef.  Hy sal die hoogmoedige altyd verlaag.  In Jesaja 2, praat hy van die hoogmoedige godsdienstiges en die nie-godsdienstiges. 
     Esegiël 17:24: “En al die bome van die veld sal weet dat Ek, Yahuwah, die hoë boom verneder, die nederige boom verhoog het; die groen boom laat verdroog en die droë boom laat bloei het.  Ek, Yahuwah, het dit gesê en gedoen.”
     Dit is wat Hy op hierdie oomblik doen met elke persoon op aarde – Hy skei die hoogmoedige, dié wat Sy disipline verwerp en Sy reg om hulle lewens te regeer van die MIN wat Hy vir ewig sal verhef.   Hy is ‘n Vader meer as ‘n “God”.  Hy verlang om jou naby Hom te hê as Sy kind.  Maar Hy is lig.  Daarom moet ons onsself soos ‘n kind nederig maak sodat ons alles wat Hy vir ons het, kan ontvang.
      Daniel 12:2-3, in konteks met die Messias se wederkoms: “En baie van die wat in die stof van die aarde slaap, sal ontwaak, sommige tot die ewige lewe en sommige tot groot oneer, vir ewig afgryslik.  En die verstandiges sal glinster soos die glans van die lugruimte, en die wat baie tot regverdigheid lei, soos die sterre vir ewig en altyd.”  [“Slaap’ in die stof is ‘n Hebreeuse idioom vir die dood en begrawe van die liggaam]   Ons is in die lente seisoen—die seisoen van Paasfees is verby.  Kom ons lees Sy Woord versigtig en leer wat Yahushua vir ons as die “Lam van Elohiem” gedoen het. Psalm 22 sowel as Jesaja 53 en vele ander Skrifte in die TenaK (Hebreeuse Skrifte), praat van Sy dood vir ons.  Kom ons raak van voor af verlief op Hom, en ontvang Sy liefde vir ons.

     Wat het hierdie met “Ek het Ek Is gesien – Nou weet ek wie s’n ek is, Nou weet ek, ek word bemin!” te doen?
     Wanneer ons onsself verootmoedig en Hom sien soos Hy werklik is – buite godsdiens en mensgemaakte teologie, dogmatiek, rituele en die tradisies van die mens, kan ons maklik verlief raak op ons dierbare, en baie werklike, Geliefde.  Ek wil julle ook bemoedig om die boeke van Johannes, Efesiërs en Kolossense te lees.  Net die nederige, wat neergedaal het sodat Hy verhewe kan word, weet wat dit is om “EK IS” te sien. 
     Ek beveel aan dat julle hierdie pragtige liedjie ‘n paar keer luister.  Wanneer ons tot besef kom waaruit ons gered is, en hoe Hy ons sonde teen Hom sien, sal ons op ons gesigte val en ween oor Sy groot genade vir ons!  Dit maak nie saak hoe oulik ‘n persoon mag dink hy is nie, Hy sien die bedoelings van die hart.  Ons kan niks van Hom wegsteek nie.  Tog het Hy ons gekies voor die grondlegging van die wêreld om vir ewig saam met Hom te wees.  Hoe groot is Sy liefde net nie!  
     In 2003, die dag na Paasfees, Shabbat, was ek in Jerusalem. Dit was na 38 jaar van lyding en pyn vanaf 1965 wat veroorsaak het dat ek lewens-vernietigende besluite gemaak het.  Ek het deur my studies, lering, skrywe en my reise na nasies toe op opdrag van my Meester, baie genesing gekry, maar die verlede was nog daar en die vyand het op die mees wreedaardige maniere dit tot herinnering gebring.  Ek het rondom die poorte van die Ou Stad gestap.  Ek wou fotos van die Betesda ruïnes neem, effens noord van die Tempel Berg.  Ek het binne die ruïne area gestap.  Hulle opsigter was die Kerk van St. Anne.  Terwyl ek aanstap na die ruïnes het Yahushua met my gepraat:  “Na 38 jaar.”  Ek het Sy pragtige bariton stem geken vandat ek vier jaar oud was.  Ek het geweet wat Sy woorde beteken het—nadat ek die somme in my kop gemaak het.  Ek het baie hard gehuil.  Ek het om die poorte gestap met ‘n jong dame wat my letterlik gehaat het, soos sy later aan my erken het, oor my verhouding met Abba.  Sy het vir my gewag, dus het ek my gehaas na die ingang van die Romeinse “Medisyne poele” toe waar die Messias die man gesond gemaak het na 38 jaar.  (Johannes 5).  Toe ons by die ingang kom het ek opgekyk en gesien Yahushua staan en kyk vir my.  Ek het geweet wie Hy is—Yahushua.  Ek het vir ‘n paar sekondes gestaar, en toe maak Hy ‘n stadige veënde beweging met Sy hande na die ingang toe, so asof om te sê: “Welkom.”  Die jong dame was woedend toe ek haar vertel ek het Hom gesien.  Sy het my herinner dat die ruïnes ‘n Romeinse afgod rituële bad was.  Die Romeine het geglo dat ‘n engel die waters geroer het, en wie ookal eerste by die water kon uitkom, word genees.  Deur baie trane, het ek haar herinner dat Messias binne daardie afgods ruïnes ingestap het om een man vry te maak.  Die man wat Messias gehelp het, het niemand gehad wat hom kon help tot by die waters nie, daarom het hy nog na 38 jaar langs die poel gelê, hulpeloos.  Hy het uitgeroep vir help.  Ek het stadig deur die ruïnes gestap.  Helder rooi poppies het tussen die stene geblom.  Toe ek die plek verlaat, het ek gehoor wat Hy amper 2000 jaar terug aan die man gesê het: “Gaan heen en sondig nie meer nie.”  
Ek is daar weg, totaal en al verlos!  In daardie kort tydjie het Hy 38 jaar se seer en pyn weggeneem en dit het nog nooit weer teruggekom nie.  As jy eenkeer vir “Ek IS” gesien het, weet jy wie jy is, en dat jy bemin word. Jy hoef hom nie met jou fisiese oë te sien nie.  Jy kan Hom met jou gees sien soos wat jy uitreik om Hom met jou liefde aan te raak!  Hy het jou nie minder lief as vir my nie!  Reik uit na Hom hierdie Lente/Paasfees seisoen!   
     Jy sien, oor my jare van sonde en bitter haat teenoor ‘n “God” wat ek gedink het, my gefaal het, ‘n “God” van my godsdiens, weet ek waaruit ek gered is.  Ek ken die kapasiteit wat mense dra vir sonde, rebellie en misleiding! Psalm 40:2-3 is my getuienis! Omdat Hy my so lief het, het Hy my uit die pit uitgehaal wat ek vir myself gegrawe het en my voete op ‘n rots neergesit – die Rots van my saligheid – en het Hy my gange bevestig na Sy perfekte wil vir my.  Hy het daardie pit met Sy liefde gevul, en ek het dit ook met my liefde teenoor Hom gevul.  Daarom verklaar ek saam met Koning David in Psalm 18:46: “YAHUWAH LEEF! En Geseënd is my rots, en laat verhoog wees die El van my verlossing!” Die Hebreeuse woord vir “saligheid” Strong’s Concordance #3468, is “yesha” die wortel van die woord “yeshua,” wat beteken verlossing, redding, saligheid, veiligheid, en welvaart.      
     Die Messias het gesê: “Soos die Vader My liefgehad het, het Ek julle ook liefgehad.  Bly in hierdie liefde van My.  As julle My gebooie bewaar, sal julle in My liefde bly, net soos Ek die gebooie van My Vader bewaar en in Sy liefde bly.  Dit het Ek vir julle gesê dat My blydskap in julle kan bly en julle blydskap volkome kan word.  Dit is My gebod, dat julle mekaar moet liefhê net soos Ek julle liefgehad het.  Groter liefde het niemand as dit nie, dat iemand sy lewe vir sy vriende gee….Julle het My nie uitverkies nie, maar Ek het julle uitverkies en julle aangestel om vrug te gaan dra en dat julle vrug kan bly, sodat wat julle die Vader ook al in My Naam vra, Hy julle dit kan gee.”(Johannes 15:9-13, 16)
     I Johannes 4:19: “Ons het lief, omdat Hy ons eerste liefgehad het.”
     I Petrus 1:22-23:”As julle in gehoorsaamheid aan die waarheid julle siele deur die Gees tot ongeveinsde liefde vir die broers gereinig het, moet julle mekaar vurig liefhê uit ‘n rein hart; want julle is wedergebore nie uit verganklike saad nie, maar uit onverganklike, deur die lewende woord van Elohiem wat tot in ewigheid bly.”
     I Johannes 3:16, 18: “Hieraan het ons die liefde leer ken, dat Hy Sy lewe vir ons afgelê het; en ons behoort ons lewe vir die broers af te lê.”
     I Johannes 4:7-12: “Geliefdes, laat ons mekaar liefhê; want die liefde is uit Elohiem, en elkeen wat liefhet, is uit Elohiem gebore en ken Elohiem.  Hy wat nie liefhet nie, het Elohiem nie geken nie, want Elohiem is liefde.  Hierin is die liefde van Elohiem tot ons geopenbaar, dat Elohiem sy eniggebore Seun in die wêreld gestuur het, sodat ons deur Hom kan lewe.  Hierin is die liefde: nie dat ons Elohiem liefgehad het nie, maar dat Hy ons liefgehad het en Sy Seun gestuur het as ‘n versoening vir ons sondes.  Geliefdes, as Elohiem ons so liefgehad het, behoort ons ook mekaar lief te hê.  Niemand het Elohiem ooit aanskou nie.  As ons mekaar liefhet, bly Elohiem in ons en het Sy liefde in ons volmaak geword.”  

     Die konsep van “liefde” in die westerse beskawing is baie anders as Sy liefde.  Sy liefde is nie self-gerig nie.  Hy gee. Johannes 3:16: “Want so lief het Elohiem die Wêreld gehad, dat Hy Sy eniggebore Seun gegee het, sodat elkeen wat in Hom glo, nie verlore mag gaan nie, maar die ewige lewe kan hê.”
     Hy wag geduldig vir ons om na Hom te kom.  Hy trek ons met liefdevolle goedhartigheid.  Hy vergewe.  Hy reik uit na ons toe wanneer ons Hom nie eers ken nie! 
     Messias Yahushua, Sy Geliefde Seun, was gewillig om Sy lewe vir ons neer te lê, sodat ons vry kan wees – vry van demoniese beheer, vry van die uitwerking van sonde, vry om te wandel in die “nuutheid van die lewe,” as ‘n “nuwe skepping”, vry om Elohiem te ken en om Hulle ook terug lief te hê.  Vanaf ons nuwe geboorte, moet Hy ons eerste liefde wees.  As ons, ons eerste liefde verloor, het ons alles verloor.  

      I Johannes 4:14-21: “En ons het aanskou en ons getuig dat die Vader die Seun as Verlosser van die wêreld gestuur het.  Elkeen wat bely dat Yahushua die Seun van Elohiem is – Elohiem bly in hom, en hy in Elohiem.  En ons het die liefde wat Elohiem tot ons het, leer ken en geglo.  Elohiem is liefde; en hy wat in die liefde bly, bly in Elohiem, en Elohiem in hom.  Hierin het die liefde by ons volmaak geword, dat ons vrymoedigheid kan hê in die oordeelsdag; want soos Hy is, is ons ook in hierdie wêreld.  Daar is geen vrees in die liefde nie; maar die volmaakte liefde dryf die vrees buite, want die vrees sluit straf in, en hy wat vrees, het nie volmaak geword in die liefde nie.  Ons het lief, omdat Hy ons eerste liefgehad het.  As iemand sê: Ek het Elohiem lief – en sy broer haat, is hy ‘n leuenaar; want wie sy broer wat hy gesien het, nie liefhet nie, kan nie vir Elohiem liefhê wat hy nie gesien het nie.  En hierdie gebod het ons van Hom dat hy wat Elohiem liefhet, ook sy broer moet liefhê.”
      Besef jy dat jy bemin word? Besef jy hoeveel liefde Elohiem vir jou het! Ken jy die liefde van Yahuwah ons Abba en die liefde van Yahushua?  Die enigste manier om Sy liefde te ken is om soos ‘n kind te word, nederig en berouvol—om Hom toe te laat om jou Abba te wees – jou Pappa.  Daar is geen groter liefde as Syne nie!  In Sy liefde, lig Hy ons saggies uit die pit uit en vestig ons in “nuutheid” van die lewe.  Wanneer ons Abba Yahuwah en ons Saligmaker Yahushua, met ons hele hart, gedagtes, siel, en krag liefhet, wat die instruksie van  Deuteronomium 6:5 vervul, gaan ons binne ‘n gebied in wat vêr bokant hierdie aarde se gebied is.  Dit begin met eenvoudige kinderlike geloof!  Dit begin met die ware nuwe geboorte!  [Verwys na: “The True New Birth”/”Die Ware Nuwe Geboorte” Julie 2015] 

      As jy dit toelaat, sal die liefde van Yahuwah en Yahushua jou verander in hulle gelykenis sodat jy saam met hulle gemeenskap kan hê soos wat hulle met Adam en Eva in die Tuin van Eden wou hê.  
    In Hebreeus, en oosterse denkwyse in die algemeen, word dit verstaan dat liefde onderdanigheid aan die een wat bemin word, beteken.  “Wees onderdanig teenoor mekaar.”  Dit is nie selfsigtig of selfgerig nie, maar nederig en goedhartig.  Elohiem wil jou net seën vir die vreugde wat Hy daaruit kry om jou te seën! 
     I Korintiërs 13 is ‘n goeie hoofstuk om oor na te dink.  Dit beskryf ware liefde—die liefde van Elohiem.  Menslike liefde is meestal selfgerig.  Dit is gebasseer op die welluste van die vlees, of sentimenteel.  Dit is ook onbestendig.  Dit hang alles af van hoe ons “voel”.  Dit sluit mense uit en sluit mense binne toe.  Baie keer gaan dit oor hoeveel beheer die een oor die ander kan uitoefen, beheer deur die vleeslike siel—die denke, emosies, gevoelens en redenasies.  Sy liefde is vanaf Sy Gees.  Om Hom regtig lief te hê beteken dat ons, ons persoonlike gevoelens moet neerlê en Sy gevoelens moet aanneem.  Om Hom waarlik lief te hê is soos die liefde van ‘n nederige en sagte bruid wat verlief is op haar geliefde.  Ons is lief vir die dinge waarvoor Hy lief is en ons verafsku wat Hy verafsku.  Ons kom in lyn met hom in getroue lojaliteit en totale onderdanigheid.  

     Wanneer jy werklik weet wie jy is, jy werklik weet hoe baie ons Skeppers jou liefhet, en wat Hulle alles deurgemaak het om jou saligheid te koop, dan kry jy ‘n vlugtige blik van regte liefde.  Liefde gebruik nie ander vir eie gewin nie.  Liefde gee…vrylik.  Dit het regverdige grense, maar dit het nog steeds medelye en genade selfs op die wat dit nie verdien nie.  
     Deuteronomium 6:5: “Daarom moet jy Yahuwah jou Elohiem liefhê met jou hele hart en met jou hele siel en met al jou krag.” 

     Levitikus 19:18: “…maar jy moet jou naaste liefhê soos jouself.”
     Matteus 22:36-39: “Meester, wat is die grootste gebod in die Torah?  En Yahushua antwoord hom:  Jy moet Yahuwah jou Elohiem liefhê met jou hele hart en met jou hele siel en met jou hele verstand.  Dit is die eerste en groot gebod.  En die tweede wat hiermee gelykstaan: Jy moet jou naaste liefhê soos jouself.  Aan hierdie twee gebooie hang die hele Torah en die profete.” 

     Ek weet! Wanneer ons werklik lief het, kry ons ook gereeld seer. Ons liefde word partymaal nie op gelyke wyse behandel nie.  Maar dink oor Yahuwah en Yahushua!  Dink oor wat Yahushua opgegee het om aarde toe te kom, net om Sy liefde verwerp te hê.  Selfs Sy eie volk verag Sy liefde deur hulle gevoelloosheid teenoor dit.  Die hart van ons Elohiem is gebreek.  Hy wil ‘n eksklusiewe liefde tussen jou en Hom hê.  “Jy mag geen ander magtiges voor My aangesig hê nie.”  Het Hy gesê. (Eksodus 20:3) Dit is die eerste van die Tien Gebooie.   Hy is ‘n Jaloerse Elohiem!  Kom ons bind ons aan Elohiem se hart om te leer wat dit werklik beteken om soos Hulle lief te hê!   Lees die skrifte oor die Messias se dood en opstanding met hierdie Paasfees, veral Johannes 13-21. 
     Handelinge 7: Stefanus was ‘n man wat met die Gees van Yahuwah gevul was en wat die goeie nuus van die Messias met selfvertroue gepreek het.  Die Farisiërs het hom gevang.  Stefanus het lank en hard met hulle gepraat.  Hulle het gereageer deur om hom te steunig. Toe hy op sterwe was, as die eerste getuie vir Yahushua, het hy opgekyk en Yahushua gesien STAAN aan die regterhand van Yahuwah.  Dit gee vir my hoendervleis.  Dit word gesê dat toe Yahushua opgevaar het na Sy Vader toe het Hy op Sy Troon gesit om te wag vir Sy wederkoms.  Maar vir Stefanus het Yahushua OPGESTAAN om sy gees te ontvang!  Dink hieroor na!  Watter liefde het Hy nie vir Stefanus gehad nie.     
In ongeveer 1994, was ek op ‘n uitstappie in ‘n nabye parkie. Ek het gemediteer oor die name van die Apostels en die fondasie steune van Yahuwah se hemelse stad.  Ek het geponder oor die fondasie-Apostels—“Petrus, Jakobus en Johannes.” Ek het vir myself gesê, “Ek kan Petrus en Johannes verstaan, maar wat het Jakobus ooit gedoen om so eer te bekom?” 

Onmiddelik het die liefde van Yahuwah se Gees op my so sterk neergedaal dat ek gedink het ek op die gras gaan neerval.  Ek het dadelik begin om onverskoning te vra.  Ek het nie besef hoe kragtig die liefde van Yahuwah vir Jakobus is nie. 
Natuurlik is sy naam nie “Jakobus,” nie, dit is Ya’akov.  Hy was die broer van Yahuganan (Johannes).  Hy het die Gemeente in Jerusalem gelei.  Hy was ook gemartel deur die swaard gedurende Paasfees. (Handelinge 12:1-3) Die Gees se intense liefde vir Ya’akov het aangehou.  Ek het nog nooit so verdedigende liefde gevoel nie!  Ek kon nie genoeg verskoning vra aan Ya’akov en die Gees nie.  Ek kon skaars loop met die intensiteit van die Gees. Wanneer Hy ons liefhet, het Hy ons lief!  

    Dit is waarom ons nooit ons broeders en susters moet oordeel nie—ons weet nie hoe Elohiem hulle sien nie, of ons wat hulle oordeel nie.  Glo my, wanneer een van Sy geliefdes sleg behandel word, reageer Hy!! (Romeine 2:1-6)
    Eers as jy besef hoe hulpeloos jy sonder Hulle is, wat Hulle werklik gedoen het om ons van onsself te red, kan ons eers besef wat ware liefde is. Soos ek voorheen gesê het, ek het vir 12 jaar ‘n diep put van haat vir “God” uitgekerf omdat ek gedink het Hy het my in my diepste nood vir baie jare gefaal.  My haat was intens.   Maar, toe Hy my saggies wys dat Hy die heeltyd daar was, maar dat ek Sy hande gebind het sodat Hy my nie kon help nie, het ek berou gehad en met baie trane bekeer.  Daardie diep put van haat het nou ‘n fontein van liefde geword, my kosbare geliefde Abba en vir Yahushua my geliefde.  Ek ken die dieptes van haat, bitterheid en kwaad.  Ek ken die dieptes van Satan.  Maar ek ken ook die dieptes van Elohiem en Sy reddende goedheid, medelye en genade wanneer ons dit nie verdien nie.  Ek skuld alles aan Hulle liefde! 
      Is dit jou getuienis? Indien wel, deel dit! As ons ander liefhet, laat ons dan die liefde van ons Meester met soveel ander as moontlik deel.  Ons is Sy verteenwoordigers van rekonsiliasie. (II Korintiërs 5:17-21).  

     Ons moet “EK IS” in die Gees sien.  Ons het interaksie met “EK IS” deur ons liefde en onderdanigheid aan Hom.  Eksodus 3:14: “En Elohiem sê vir Moshe: EK IS WAT EK IS. Ook sê Hy:  So moet jy die kinders van Yisraél antwoord:  EK IS het my na julle gestuur.”     aantekening, The Scriptures: “Die Hebreeuse teks lees: `eyeh, asher, eyeh.’ Die woord `eyeh’ bestaan uit ‘hayah,’ wat beteken `om te wees, te bestaan.’ Die Aramees lees “ayah, asher, ayah.’ ” Dit is wie Hy is. “Yahuwah” wat beteken: “Ek is die ewige bestaande Een wat asem het.” “In Hom is lewe…”
     Openbaring 1:17-18: “En toe ek Hom sien, val ek soos ‘n dooie aan Sy voete; en Hy het Sy regterhand op my gelê en gesê:  Moenie vrees nie; Ek is die eerste en die laaste en die lewende; en Ek was dood en kyk, Ek leef tot in alle ewigheid.  En Ek het die sleutels van die dood en van die dooderyk.
     Johannes 8:56-59: “Avraham julle vader, het hom verheug dat hy My dag sou sien; en hy het dit gesien en het hom verbly.  Toe sê die Yehudiem vir Hom:  U is nog nie vyftig jaar oud nie, en U het Avraham gesien? Yahushua sê vir hulle:  Amein, amein Ek sê vir julle, voordat Avraham was, is Ek.”
     Luister asb na hierdie Jonathan David Hesler video op Youtube wat die lirieke by het – en koester die mooiheid daarvan.  Dit sal jou gees, gedagtes en liggaam met Sy Teenwoordigheid en salwing vul.  
     Ek hoop jy voel “Aviv” in jou gees.  Geniet Paasfees na sononder Maart 23e/24e. Ek herhaal weer wat ek in my vorige artikel gesê het:  Moenie op jou groepie se wa klim nie.  Gaan by wat Yahuwah in jou gees sit!  Ons het ‘n unieke situasie hierdie jaar.  Die koring was nie in oorvloed in die Aviv stadium regdeur Israel nie, dus is ‘n Adar Bet fisies ‘n realiteit.  Maar daar is geestelike verstandhouding dat die Messias besig is met Sy MIN.  Hoe kan albei Maart en April reg wees?  Hierdie jaar is albei!  Dit gaan nie oor teologie nie, doktrines of die gemeente se geloof nie. Hierdie jaar is geestelik onderskei vir wie jy in Hom is. As jy in Maart vier asgevolg van intellektuele geloof—het jy wat Abba mee besig is totaal en al gemis.  As jy mens volg—het jy dit werklik gemis! Dit het te doene met Abba wat Sy volk skei in groepdele vir die troue.  Dit is nie die mens se skeiding hierdie jaar nie, dit is Abba s’n.   Daarom, vir uitklaring, lees asseblief, of lees weer my laaste artikel “Aviv or no Aviv- That is the Question.”  Gaan slegs na Yahuwah se Gees binne in jou vir jou antwoorde.  As jy Hom nie hoor nie, gaan nederig terug na die “Ware nuwe geboorte”.  Vra Hom hoekom jy Hom nie hoor nie.  Hy praat met die wat Hy ken. 
     Die vooraand van Maart 23e begin die rabbiniese Purim ook. Dit is amper ongehoord! Sy liefde vir Sy mense het die oorblyfsel in Babilon van Haman gered, sodat hulle kon terugkeer om Jerusalem te herbou.  Sy liefde vir ons almal sal ‘n oorblyfsel van vandag se Haman red, sodat ons kan terugkeer na Jerusalem met die Messias en help om Sy Koninkryk op aarde te bou.  Kom ons ontvang die openbaringe wat Hy aan ons gee.  Hy wil ons binne in Sy Teenwoordigheid inneem en vir ons “groot en magtige dinge wat ons nie ken nie” wys. Sit met Hom in hemelse plekke in Messias Yahushua.  Raak verlief…Hy kom gou.  
Seëninge en shalom, 

Yedidah, 
Maart 22, 2016

N.S. Vir die waarheid oor “Easter” verwys na: “Passover or Easter – Which One Honors the Savior”/March 2005 onder die “mikvah of the Covenant”.
Vertaal, Mei 17, 2016.  Alle Skrifte gebruik kom uit die Woord en Getuienis Bybel, gepubliseer 2004.

(Die Name wat gebruik is in die Woord en Getuienis Bybel – Yahweh en Yahshua – is vervang met die gebruike volgens Yedidah se artikels – Yahuwah en Yahushua.)

